
A Cidade da Cultura de Galicia estase a converter nun “destino a marcar” no mapa dos creadores novos nacionais e internacionais. Do 4 ao 9 
de setembro, este espazo arquitectónico deseñado polo norteamericano Peter Eisenman no monte Gaiás (Santiago de Compostela) acollerá 
o “I Encontro de Artistas Novos. Cidade da Cultura”: seis días de talleres, conferencias, exposicións e visitas a centros culturais durante os 
que os participantes convivirán e traballarán xunto a artistas consolidados no mundo do arte contemporáneo, como Pierre Gonnard, 
Antonio Ballester, Daniel Canogar, Carles Congost, Victoria Diehl, Suso Fandiño, Rubén Ramos Balsa, Cristina Lucas, Fernando Sánchez 
Castillo ou José Luis Serzo. 

En total convócanse 100 prazas. A Fundación Cidade da Cultura de Galicia asumirá os gastos de inscrición, estancia e desprazamentos ás 
visitas previstas no programa. O prazo para inscribirse pecharase o 15 de xullo.

A Fundación Cidade da Cultura de Galicia, a través do seu departamento 
de Acción Cultural, convoca a primeira edición do ENCONTRO DE 
ARTISTAS NOVOS «CIDADE DA CULTURA», que terá lugar entre os 
días 4 e 9 de setembro de 2011 na Cidade da Cultura de Galicia. 

Esta convocatoria, con carácter anual, comeza a súa andaina como parte 
do programa de dinamización da actividade artística da comunidade 
mediante a apertura de vías de diálogo con creadores novos nacionais e 
internacionais.  

Durante 6 xornadas, o complexo cultural do Monte Gaiás converterase en 
escenario de intercambio onde reflexionar sobre aspectos esenciais da 
creación artística contemporánea e aspectos máis concretos relacionados 
coa construción dunha obra e a súa proxección no mundo real. 

Na celebración do I ENCONTRO DE ARTISTAS NOVOS «CIDADE DA 
CULTURA» establecéronse como principais obxectivos os seguintes:

1. A convivencia entre artistas novos galegos e procedentes 
doutros lugares.

2. Facer un percorrido e debater sobre a situación actual da Arte 
Contemporánea.

3. Proporcionar un espazo de encontro e intercambio de coñece-
mentos e ideas. 

4. Proporcionarlles aos seus participantes un lugar de acceso 
directo a artistas e obras consolidadas.  

5. Darlles a coñecer aos seus participantes as principais infraes-
truturas do territorio galego dedicadas á arte contemporánea.  

Para fomentar a convivencia entre os distintos participantes estableceuse 
un máximo de 100 prazas, todas de carácter gratuíto, que inclúen a estan-
cia no complexo Monte do Gozo, así como os traslados á Cidade da Cultu-
ra para a asistencia ás diferentes conferencias e as visitas a diferentes 
institucións culturais.  Ademais, dentro do programa establécese o «Foro 
Aberto», onde 30 dos participantes poderán expor publicamente os seus 
propios proxectos artísticos.

BASES CONVOCATORIA

OBXECTO

CARACTERÍSTICAS

DOTACIÓN

As 100 prazas terán dous ámbitos de participación:

1. Matrícula de inscrición. 

O departamento de Acción Cultural da Fundación Cidade da Cultura de Galicia convoca 
100 prazas gratuítas para a participación no I ENCONTRO DE ARTISTAS NOVOS 
«CIDADE DA CULTURA», que terá lugar na Cidade da Cultura de Galicia, en Santiago de 
Compostela, do 4 ao 9 de setembro de 2011.  

1. Rexional, no que se lles concederán un 50% das bolsas aos solicitantes nacidos ou 
residentes na comunidade autónoma de Galicia.
2. Nacional/internacional, no que o 50% das bolsas seranlles concedidas aos solicitantes de 
procedencia tanto nacional como internacional.   

Dentro do programa do I ENCONTRO DE ARTISTAS NOVOS «CIDADE DA CULTURA» 
celebrarase o «Foro Aberto», no que 30 dos participantes poderán amosar os seus traba-
llos mediante unha breve presentación. O interesado que desexe optar a unha destas 30 
prazas deberá especificalo na súa solicitude. O beneficiario achegará o seu propio mate-
rial audiovisual debidamente preparado con antelación. As presentacións realizaranse 
en español ou inglés e en ningún caso se facilitará interpretación simultánea por parte 
da institución.  

Os 100 participantes no I ENCONTRO DE ARTISTAS NOVOS «CIDADE DA CULTURA» 
obterán unha dotación que inclúe:  

2. Estancia en réxime de pensión completa no complexo do Monte do Gozo de Santiago 
de Compostela desde o domingo 4 de setembro ata o venres 9 de setembro de 2011, 
ambas as xornadas incluídas. 

3. Transportes diarios desde o complexo do Monte do Gozo ata a Cidade da Cultura de 
Galicia. 
4. Visita á cidade de Vigo. Durante o tempo de goce da bolsa, cada un dos seleccionados 
estará cuberto por un seguro de enfermidade e accidentes.  

O desprazamento a Santiago de Compostela desde o lugar de residen-
cia e o posterior regreso serán sufragados polos beneficiarios.   

CONDICIONES Poderán presentarse todos aqueles profesionais que naceran entre 1976 e 1993, ambos os 
anos incluídos.  

A convocatoria é aberta e poderán optar a ela tanto estudantes e licenciados en Belas 
Artes —e afíns—, como todos aqueles que mediante a documentación presentada demos-
tren ter unha traxectoria ou proxecto artístico.  Se a solicitude provén dun colectivo, 
aqueles dos seus membros que queiran ser beneficiarios da bolsa realizarán solicitudes 
independentes.   

2. Fotocopia do DNI ou Pasaporte. 
3. Curriculum Vitae abreviado —máximo 2 follas—. 
4. Dossier de presentación do traballo artístico en formato papel —máximo 15 follas—. 

O solicitante deberá presentar a documentación que se detalla a continuación en sobre 
pechado e coa referencia «I Encontro de Artistas Novos» escrita sobre el:  

1. Boletín de subscrición adxunto e cuberto en versaleta ou maiúsculas. O boletín poderá 
descargarse en formato pdf na web  www.cidadedacultura.org/programacultural

5. En caso de que o solicitante decidise participar no Foro coa presentación do seu traba-
llo, deberá incluír igualmente un resumo dela —máximo 1 folla—.  

Por cuestións de organización e posterior valoración, recoméndase presentar a 
documentación en formato de papel DinA4 —ou, no seu defecto, US letter ou tamaño 
folio— e encadernado, desestimándose toda solicitude que non se axuste a este formato.  
Non se aceptarán traballos orixinais nin ningunha documentación adxunta, como 
catálogos ou folletos. A documentación entregada non lles será devolta aos participan-
tes.

O prazo de admisión de solicitudes e documentación finaliza ás 15:00 horas do venres 15 
de xullo de 2011. Non se aceptará documentación recibida con posterioridade a esta data.    

LUGAR DE 
PRESENTACIÓN

FORMALIZACIÓN DA 
INSCRICIÓN NO
ENCONTRO

ACEPTACIÓN 
DAS BASES

MÁIS 
INFORMACIÓN

Fundación Cidade da Cultura de Galicia
Hospital de San Roque
Rúa de San Roque nº2
15704 Santiago de Compostela

Tel. +34 881 997 565  
Fax. +34 881 997 577
web: www.cidadedacultura.org/programacultural

SELECCIÓN E VEREDICTO 

As solicitudes deberán ser entregadas en persoa, por correo certificado ou axencia de trans-
porte e admitiranse ata o último día do prazo sinalado —inclusive— e en horario de 9:00 a 
15:00 horas no seguinte enderezo :

O veredicto dun xurado formado por profesionais do medio, cuxa identidade será mantida 
na máis estrita confidencialidade por parte da institución, será publicado na web 
www.cidadedacultura.org/programacultural o venres 12 de agosto de 2011. 

Os seleccionados deberán subscribir a súa aceptación por correo electrónico indicando o 
seu nome completo (nome e apelidos) e o seu número de DNI ou Pasaporte (segundo o 
achegado na solicitude), no enderezo de correo electrónico 
encontro@cidadedacultura.org, antes do venres 19 de agosto de 2011.  A ausencia desta 
aceptación será entendida pola institución como declinación por parte do solicitante. 
Posteriormente, de quedaren prazas vacantes, a institución recorrerá á lista de suplentes. 

A participación no I ENCONTRO DE ARTISTAS NOVOS «CIDADE DA CULTURA», da 
área de Acción Cultural da Cidade da Cultura de Galicia, supón a total aceptación destas 
bases.   A institución resérvase o dereito de resolver, da forma que considere oportuna, 
calquera situación non prevista nelas. 

O solicitante recibirá a notificación de recepción de solicitude por correo electrónico. 



XORNADA I  Domingo, 4 de Setembro de 2011

XORNADA II  Luns, 5 de Setembro de 2011

XORNADA III  Martes, 6 de Setembro de 2011

18:00 – 24:00 h   Recepción de alumnos e entrega de documentación  Monte do Gozo

22:00 h   Cea – Benvida      Monte do Gozo

09:00 h  Almorzo       Monte do Gozo

10:00 h    Recepción de Benvida      Cidade da Cultura
   Roberto Varela Fariña 
   Conselleiro  de  Cultura  e  Turismo,  Xunta  de  Galicia

10:15 h    Conferencia Inaugural     Cidade da Cultura
   Rafael Doctor Roncero e Ignacio Santos Cidrás 
   Directores, I Encontro  de Artistas Novos

11:00 h    Percorrido pola Cidade da Cultura de Galicia   Cidade da Cultura

12:30 h    O autor e a súa obra     Cidade da Cultura

   Rubén Ramos Balsa / Cristina Lucas

14:30 h    Pausa – Comida      Monte do Gozo

17:30 h    Foro Aberto – Sesión I      Cidade da Cultura

21:30 h    Cea        Monte do Gozo

09:00 h  Almorzo       Monte do Gozo

10:00 h    Conferencia       CGAC
    

   Director,  CGAC

11:00 h    Percorrido polas exposicións do CGAC    CGAC

12:30 h    O autor e a súa obra     Cidade da Cultura

   Antonio Ballester / José Luis Serzo

14:30 h    Pausa – Comida       Monte do Gozo

17:30 h    Foro Aberto – Sesión II      Cidade da Cultura

21:30 h    Cea        Monte do Gozo

PROGRAMA

Miguel Von Ha�e



PROGRAMA

XORNADA IV  Mércores, 7 de Setembro de 2011

XORNADA V  Xoves, 8 de Setembro de 2011

XORNADA VI  Venres, 9 de Setembro de 2011

09:00 h  Almorzo       Monte do Gozo

10:00 h Conferencia Cidade da Cultura
   

      
David Barro

       

11:30 h    O autor e a súa obra     Cidade da Cultura

   Fernando Sánchez Castillo / Suso Fandiño / Daniel Canogar

14:30 h    Pausa – Comida       Monte do Gozo  

17:30 h Foro Aberto – Sesión III      Cidade da Cultura

21:30 h    Cea        Monte do Gozo 

09:00 h  Almorzo       Monte do Gozo

10:00 h    Conferencia

Debate - Posta en común

Cidade da Cultura
   

Ana Soler 
 Artista e Profesora, Faculade de BBAA de Pontevedra

Comisario independente e Editor, DARDO DS

    

11:30 h    O autor e a súa obra Cidade da Cultura

   Carles Congost / Victoria Diehl / Pierre Gonnord

14:30 h    Pausa – Comida       Monte do Gozo  

16:30 h    Saída de autobuses - Saída: Vigo Monte do Gozo  

18:00 h    Conferencia Monte do Gozo MARCO - Vigo
   Iñaki Martínez Antelo  

   Director,  MARCO

19:00 h    Percorrido polas exposicións do MARCO    MARCO - Vigo

MARCO - Vigo23:00 h   Saída de Autobuses – Regreso

09:00 h   Almorzo       Monte do Gozo

10:00 h        Cidade da Cultura

11:30 h

   

Conclusións Cidade da Cultura

12:00 h

   

Entrega de Diplomas

     

Cidade da Cultura

14:30 h

   

Comida – Clausura
     

Monte do Gozo  



A Cidade da Cultura presenta unha programación que pon toda a 
potencia e beleza arquitectónica deste proxecto ao servizo da 
cultura, unha programación dirixida a que todos os públicos se 
sintan representados e a que cada persoa atope a súa razón para 
achegarse ao Gaiás. Con ela, este espazo énchese de vida, convi-
dando os cidadáns a explorar os diferentes campos da arte e do 
coñecemento.

Con este obxectivo apostamos por unha programación aberta, 
plural e multidisciplinar, atenta ás novas linguaxes e tendencias 
creativas, pero que asume a función de pór en valor o patrimonio 
cultural galego, traballando pola súa proxección no espazo, para 
chegar a novos territorios, e tamén no tempo, buscando formatos 
imaxinativos e actuais para seducir as novas xeracións.

O Gaiás quere converterse nunha “factoría de proxectos” que 
dinamice o noso tecido de industrias culturais, unha plataforma 
que lle dea visibilidade ao mellor das nosas expresións artísticas e 
un punto para o intercambio de ideas e experiencias, conectando 
Galicia ás redes nacionais e internacionais de creatividade e 
coñecemento.

 1. Visitar: a cidade ábrese a novos públicos, ampliando as 
posibilidades para coñecela, e facendo delas experiencias partici-
pativas e enriquecedoras.

 2. Explorar: presentamos un amplo mapa de itinerarios 
para aventurarse polos camiños máis clásicos ou máis contempo-
ráneos dos territorios da música, das artes escénicas, da escultura, 
da literatura, do pensamento ou de calquera outra disciplina 
artística.

 3. Crear: promovendo novos proxectos artísticos e todas 
cantas iniciativas permitan impulsar novos procesos creativos.

 4. Aprender: accións formativas dirixidas a potenciar a 
formación dos novos artistas e xestores culturais non só a través 
de adquisición de coñecementos en novas habilidades, senón da 
experiencia compartida e da apertura a novas realidades.

 5. Intercambiar: creación de espazos para o intercambio 
de coñecemento e experiencia, favorecer a interconexión con 
outros centros e institucións nacionais e internacionais.

 6. Sumar: sendo “socios activos”, complementando, 
artellando e vertebrando outras iniciativas culturais.

Seis categorías que marcan os vieiros dun novo e vibrante territo-
rio cultural, para que cada quen elixa como participar nese amplo 
abano de exposicións, espectáculos, encontros, programas de 
formación; en definitiva, opcións todas elas para  vivir ese proxec-
to colectivo que é a Cidade da Cultura.

As seguintes empresas, institucións e persoas decidiron participar e apoiar activamente a Cidade da Cultura de Galicia, demostrando o seu firme compromiso con 
Galicia e coa cultura.

Todas as empresas, institucións e persoas que conforman o Padroado da Fundación Gaiás comparten cos responsables e os xestores da Cidade da Cultura de Galicia a 
idea de apostaren decididamente pola cultura en Galicia, tanto polo seu valor como eixe de cohesión social, como pola súa capacidade para fomentar o progreso sostible 
da sociedade galega.

